
	Ծիրանի և ազնվամորու արժեշղթաներում կլիմայական ուղղվածությամբ, կայուն և կանաչ տնտեսական գործելակերպեր ներդնող բիզնես ծրագրերի/ցուցադրական նախագծերի իրականացում Հայաստանի գյուղատնտեսության կամ արդյունաբերության ոլորտներում։


Համատեքստ
[bookmark: _Hlk140581671]Արևելյան գործընկերության երկրներում <<Կանաչ գործարքի>> պատրաստվածության խթանում (PROGRESS) ծրագիրն իրականացվում է Գերմանական Միջազգային Համագործակցության Ընկերության (GIZ) կոնսորցիումի կողմից և ֆինանսավորվում է Գերմանիայի դաշնային Շրջակա միջավայրի, կլիմայի փոփոխության, բնության պահպանության և միջուկային անվտանգության նախարարության (BMUKN) կողմից։ Ծրագրի տևողությունը 4.5 տարի է (10/2023 – 04/2028), իսկ բյուջեն՝ 20 մլն եվրո։

PROGRESS-ն աջակցում է Արևելյան գործընկերության (ԱԳ) երկրներին կլիմայական ուղղվածություն ունեցող կայուն և կանաչ տնտեսական զարգացման անցման գործընթացում։ Այն նպատակ ունի բարելավել ընտրված գյուղատնտեսական և հարակից արդյունաբերական պարենային արժեշղթաների վերափոխման պայմանները։ Նախագիծը խթանում է նորարարական տեխնոլոգիաների, գործիքների և մեթոդաբանությունների ներդրումը, որոնք էական խթան կհանդիսանան տարածաշրջանում կայունության, կլիմայական դիմադրողականության և ջերմոցային գազերի (ՋԳ) երկարաժամկետ կրճատմանմ համար՝ զուգորդվելով աջակցող քաղաքական միջավայրի բարելավմամբ։ Ֆինանսավորման հնարավորությունների հասանելիության ընդլայնումն ու ազգային բանկերի, զարգացման բանկերի և հանրային բյուջեների մասնակցությամբ գործող ֆինանսավորման մեխանիզմների և գործիքների բարելավման աջակցությունը կնպաստեն ծրագրերի իրականացմանը։ Լավ փորձառություններն ու մասնագիտական կարողությունները կզարգացվեն տարածաշրջանային փոխանակման միջոցով և կամրագրվեն տարածաշրջանային ու ազգային գործընկեր հաստատությունների ինստիտուցիոնալ կառույցներում։ 

Ծրագրի համակարգող ստորաբաժանումը տեղակայված է Վրաստանում՝ ներկայացուցչական գրասենյակներով բոլոր հինգ գործընկեր երկրներում։ PROGRESS-ը իրականացվում է կոնսորցիումի միջոցով, որի կազմում են Գերմանական Միջազգային Համագործակցության Ընկերությունը (GIZ), Կովկասի տարածաշրջանային բնապահպանական կենտրոնը (REC)՝ Հայաստանում, Ադրբեջանում և Վրաստանում, Եվրոպական բիզնես ասոցիացիան (EBA)՝ Մոլդովայում և Ուկրաինայի Ազգային Գիտությունների Ակադեմիայի Տնտեսագիտության և Կանխատեսումների Ինստիտուտը (IEF)՝ Ուկրաինայում։ GIZ-ը հանդես է գալիս որպես գործընկերության համակարգող՝ ապահովելով PROGRESS ծրագրի ընդհանուր համակարգումը։


Առկա իրավիճակ
Ծրագրի առաջարկը մշակվել է ապագա գործընկերների (Հայաստանի Հանրապետության էկոնոմիկայի նախարարություն) և պատվիրատու կողմերի հետ սերտ համագործակցությամբ՝ Հայաստանի ներսում իրականացված երկու առանձին գնահատման առաքելությունների միջոցով։ «ԵՄ Կանաչ գործարքի պատրաստվածության խթանում Արևելյան գործընկերության երկրներում» (PROGRESS) ծրագրի իրականացումը մեկնարկել է 2023 թվականի հոկտեմբերից։ Ուղղվածության հիմնական առանցքն է մրգերի, հատապտուղների և ընկույզի արժեշղթաների ընտրությունը։ Նախապատրաստական աշխատանքներն արդեն մեկնարկել են PROGRESS թիմի կողմից, մասնավորապես՝ գնահատման/ընտրության չափանիշների նախնական մշակմամբ և քննարկումներով։

Օգտագործելով Գերմանական Միջազգային Համագործակցության Ընկերության (GIZ)-ի ValueLinks2.01 գործիքակազմը՝ ընտրված մրգերը, հատապտուղները և ընկույզը գնահատվել են GIZ PROGRESS թիմի կողմից՝ հաշվի առնելով բնապահպանական, ինստիտուցիոնալ, տնտեսական և սոցիալական չափանիշները։ Նախնական գնահատման հիման վրա GIZ PROGRESS թիմը և Հայաստանի Հանրապետության Էկոնոմիկայի նախարարությունը որոշել են կենտրոնանալ չորս հիմնական արժեշղթաների վրա՝ ծիրան, դեղձ, ազնվամորի և ընկույզ։ Ի վերջո, խորացված արժեշղթայի վերլուծության արդյունքում, կայացվել է որոշում հետագա միջամտություններ իրականացնելու նպատակով Հայաստանում ծիրանը և ազնվամորին ընտրել որպես հիմնական ապրանքատեսակ:

1. Նպատակն ու ակնկալվող արդյուքները
Հիմնական նպատակը Հայաստանում ծիրանի և ազնվամորու արժեշղթաներում կլիմայական ուղղվածություն ունեցող, կայուն և կանաչ տնտեսական զարգացմանն աջակցող առնվազն 10 բիզնես ծրագրի/ցուցադրական նախագծի իրականացում։
Հիմք ընդունելով GIZ-ի կողմից տրամադրված արժեշղթայի խորացված գնահատումը՝ անհրաժեշտ է հաշվի առնել առաջարկությունները, խոչընդոտող գործոնները, կանաչ հնարավորություններն ու միջամտությունները՝ ձևավորելու համապարփակ նախագիծ/միջոցառումներ, որոնք ընտրված արժեշղթաներում ցույց կտան հնարավոր կանաչ և կայուն միջամտությունները։
Մասնավորապես պետք է հաշվի առնել.
· Առաջարկվող բիզնես ծրագրերը/ցուցադրական նախագծերը ընդգրկում են գյուղատնտեսական մշակաբույսերի արտադրության և վերամշակման ոլորտները, հիմնված են գիտական տվյալների վրա և ունեն երկարաժամկետ ազդեցություն:
· Առաջարկվող միջոցառումները համեմատաբար էժան և արդյունավետ են, հեշտությամբ կիրառելի են ծիրանի և ազնվամորու արժեշղթաներում և դրանցից դուրս:
· Միջոցառումները պետք է լինեն հետևելու համար դյուրին, լինեն չափելի և ներառեն կլիմայի վրա ազդեցության մեղմման/հարմարվողականության ցուցանիշներ, օրինակ՝ ածխաթթու գազի (CO₂) արտանետումների կանխարգելում կամ հեռացում, բացասական ածխածնային հետք (ածխածնային բացասական գործողություններ):արտանետումների կանխում կամ հեռացում: 
· Բիզնես ծրագրերը/ցուցադրական նախագծերը պետք է հաշվի առնեն շրջակա միջավայրի համար բարենպաստ, կայուն, արդյունավետ հայեցակարգեր և կազմակերպված լինեն կլիմայի նկատմամբ խելացի և բնահեն լուծումների սկզբունքներին համապատասխան:
2. Ակնկալվող արդյունքներ
· Առնվազն 10 բիզնես ծրագիր/ցուցադրական նախագիծ, որոնք հանգեցնում են շրջակա միջավայրի համար անվնաս, կայուն, կանաչ և կլիմայական առումով անվնաս գյուղատնտեսական գործելակերպերի:
· Աջակցություն առնվազն 10 ծառայություն մատուցող կազմակերպության, որոնցից առնվազն 3-ը կանանց կողմից ղեկավարվող կամ կանանց սեփականության հանդիսացող են:
· Առնվազն 400 ֆերմեր և 10 բիզնես, որոնցից առնվազն 30%-ը կանայք են, պետք է կիրառեն կլիմայի նկատմամբ խելացի, կլիմայի փոփոխության հարմարվողականության գործելակերպեր և ստանան օգուտներ կլիմայական ուղղվածություն ունեցող, կայուն և շրջանձև գործելակերպերից ուղղված՝ տնտեսական աճին (անջատված ռեսուրսների արդյունավետ օգտագործումից և առողջ էկոհամակարգերից): 
· Ցուցադրական նախագծերի արդյունքների փաթեթ(ներ), որոնք ներառում են հստակ առաջարկություններ և ծախս–օգուտ վերլուծություն՝ Հայաստանի կառավարության և նախագծի այլ շահառուների հետ կիսվելու նպատակով։
Բոլոր բիզնես ծրագրերը և ցուցադրական նախագծերը պետք է համապատասխանեն GIZ PROGRESS-ի շրջակա միջավայրի պահպանման չափանիշներին, ցուցումներին և պահանջներին։
3. Համապատասխանության չափանիշներ
· Գործեություն ծավալել Հայաստանի Հանրապետությունում՝ այգեգործության, գյուղատնտեսության և գյուղմթերքի արտադրության ոլորտում (միրգ, հատապտուղներ և ընկույզ): 
· Առաջարկել գործունեություն, որը կհամապատասխանի PROGRESS ծրագրի նպատակներին՝ ներառյալ միջամտություններ հետևյալ ուղղություններով.
· Կայունություն, մաքուր արտադրություն, քիմիական նյութերի օգտագործման կրճատում արտադրության և վերամշակման գործընթացներում (օրինակ՝ հիվանդությունների և վնասատուների ինտեգրացված կառավարում, օրգանական ծագման, հիմնականում անասնահումուսային պարարտանյութերի արտադրություն, հող, ջուր և բույսերի բաղադրիչների լաբորատորիաներ և այլն):
· Կլիմայական դիմադրողականություն, կլիմային հարմարվելու և ագրոկենսաբազմազանության պահպանման գործելակերպեր (օրինակ՝ հավաստագրված տնկարաններ, վաղ զգուշացման համակարգեր, ջրի և ռեսուրսների արդյունավետության մեթոդներ, քամու պաշտպանիչ պատնեշներ և այլն),
· Վերամշակում, շրջանառություն, արտադրության դիվերսիֆիկացում՝ սննդի կորուստները նվազեցնելու նպատակով (օրինակ՝ պայմանագրային գյուղատնտեսություն, սառեցում, զրո-թափոն լուծումներ, վերամշակում, կանաչ/կայուն փաթեթավորում և այլն)
· Շուկայի հետ կապված գործունեություն (օրինակ՝ ուղղակի վաճառք, ագրոտուրիզմ, ռեսուրսաարդյունավետ ագրեգացման միավորներ և այլն),
· Թվայնացում այգեգործության մեջ (օրինակ՝ թվային խորհրդատվություն, գիտելիքի փոխանակում, տվյալների վերլուծություն, գիտական մոտեցումներ և այլն),
· Կարողությունների զարգացման և սարքավորումների աջակցության համար դիմել նվազագույնը 5,000-50,000 եվրոյին համարժեք դրամի չափով,
· Տրամադրել առնվազն 10% համաֆինանսավորում՝ դրամական կամ ոչ դրամական (in-kind) ներդրման ձևով։

4. Իրականացման ժամկետ
Յուրաքանչյուր նախագիծ պետք է իրականացվի առավելագույնը 24 ամսվա ընթաքցում, իսկ բոլոր վերջնարդյունքները պետք է տեսանլի լինեն մինչև 2027 թվականի նոյեմբեր ամիսը։
5. Ցուցադրական նախագծերի ընտրության չափանիշներ
Գնահատման չափանիշների աղյուսակը ներկայացնում է այն հիմնական ուղղությունները, որոնք կգնահատվեն՝ ներկայացված ցուցադրական նախագծերի որակն ու ներուժը որոշելու համար։ Յուրաքանչյուր չափանիշ մշակվել է հիմնավորապես՝ ապահովելու ծրագրի նպատակներին համապատասխանությունը, որոնք միտված են կլիմայի դիմակայուն և «կանաչ» տնտեսական գործելակերպի խթանմանը։ Աղյուսակը ծառայում է որպես շրջանակ գնահատողների համար՝ միավորներ հատկացնելու նպատակով, միևնույն ժամանակ ապահովելով թափանցիկ և օբյեկտիվ ընտրության գործընթաց։
Գնահատողները յուրաքանչյուր առաջարկ կգնահատեն 1-ից 10 միավոր սանդղակով՝ ըստ իննը հիմնական չափանիշների, որոնք արտացոլում են նախագծի ուժեղ կողմերն ու իրագործելիությունը։ Ավելի բարձր միավորները մատնանշում են ավելի մեծ համապատասխանություն ծրագրի նպատակներին, ազդեցության ավելի բարձր ներուժ և իրագործման լավ պատրաստվածություն։ Ընդհանուր միավորը հաշվարկվում է առանձին միավորների հանրագումարով, և բոլոր չափանիշներն ունեն հավասար կշիռ՝ արդար գնահատման ապահովման համար։
Գնահատման ամփոփում
Գնահատման ձևաթերթիկի լրացման նպատակով ստորև ներկայացված աղյուսակն ընդգծում է յուրաքանչյուր չափանիշի միավորների տիրույթը։ Յուրաքանչյուր առաջարկ կգնահատվի այնպիսի կատեգորիաներում, ինչպիսիք են շահառուների ընդգրկումը, թեմատիկ համապատասխանությունը, պետական կառույցների հետ համագործակցության հնարավորությունը, կրկնելիությունն ու նորարարական բնույթը։ Այն ծառայում է որպես արագ հղում գնահատողների և շահառուների համար՝ ընդգծելով գնահատման համակարգի համապարփակ և հավասարակշռված բնույթը։
Աղյուսակը երաշխավորում է.
· Ներառականությունը և ազդեցությունը առաջնահերթություն ունեն՝ արտացոլելով նախագծով ընդգրկված շահառուների քանակը և տեսակները։
· Ծրագրային նպատակներին համապատասխանությունը ընդգծված է՝ կենտրոնանալով այնպիսի թեմաների վրա, ինչպիսիք են կլիմայի դիմակայունությունը, կայուն զարգացումը, կլիմայի հարմարվողականությունը, կլիմայի համար խելամիտ և «կանաչ» տնտեսական գործելակերպերը
· Մաշտաբայնացումն ու կայունությունը գնահատվում են՝ համոզվելու համար, որ նախագծերն ունեն լայն կիրառման և երկարաժամկետ կենսունակության ներուժ։
Գնահատողներին խրախուսվում է կիրառել այս շրջանակը՝ հետևողականություն և արդարություն ապահովելու նպատակով՝ բոլոր առաջարկների նկատմամբ միատեսակ գնահատման մոտեցում կիրառելով։ Օբյեկտիվությունն ու թափանցիկությունն ապահովելով՝ գործընթացը երաշխավորում է, որ ընտրված նախագծերը առավելագույն չափով կխթանեն բնապահպանական, տնտեսական և սոցիալական օգուտներ։
6. Ցուցադրական նախագծերի ընտրության չափանիշների ուղեցույց
Այս ուղեցույցը նախատեսված է ցուցադրական նախագծերի ընտրության գործընթացում ներգրավված հայտատուների և գնահատողների համար։ Այն նպատակ ունի ապահովել արդարություն, թափանցիկություն և համապատասխանություն ծրագրի հիմնական նպատակներին՝ խթանել կլիմային ուղղված, դիմակայուն և կանաչ տնտեսական գործելակերպերը։ Հայտատուների համար ուղեցույցը ներկայացնում է հիմնական չափանիշները, որոնք կօգնեն կառուցել և ամրապնդել առաջարկները՝ ապահովելով դրանց համապատասխանությունը ծրագրի նպատակներին։ Գնահատողների համար ուղեցույցը տրամադրում է գնահատման և միավորների բաշխման հստակ շրջանակ՝ ապահովելով հետևողական և օբյեկտիվ մոտեցում։.
Մաս 1: Չափանիշներ հայտատուների համար
Հայտադիմում պատրաստելիս խրախուսվում է հաշվի առնել հետևյալ կարևոր տարրերը։ Այս չափանիշները նախատեսված են գնահատելու յուրաքանչյուր նախագծի ներուժը՝ ապահովելու չափելի և երկարաժամկետ ազդեցություններ՝ համահունչ PROGRESS ծրագրի նպատակներին։ Ցուցադրական նախագծերից ակնկալվում է, որ դրանք կծառայեն որպես կայուն գործելակերպերի մոդելներ, որոնք հնարավոր է վերարտադրել ավելի մասշտաբային համատեքստում՝Հայաստանում և այլ երկրներում։
	Չափանիշ
	Նկարագրություն
	Խորհուրդներ 

	Նախագծի մասին
	- Նախագծի անվանում: Նշե՛ք հստակ և նկարագրողական վերնագիր, որը կարտացոլի նախագծի / գաղափարի նպատակներն ու շրջանակը։
- Կարճ նկարագրություն: Ամփոփե՛ք նախագիծը 100 - 150 բառի սահմաններում՝ ներկայացնելով նպատակը, ակնկալվող արդյունքները և կարևորությունը։
	- Օգտագործե՛ք հակիրճ և հստակ լեզու։
- Խուսափե՛ք անորոշ տերմիններից՝ կենտրոնացե՛ք չափելի ազդեցությունների վրա։

	Շահառուներ
	- Անմիջական շահառուներ: Նշե՛ք շահառուների քանակը և տեսակը, որոնք ուղղակիորեն կօգտվեն նախագծից (օրինակ՝ գյուղացիներ, բիզնեսներ, վերամշակողներ)։
- Անուղղակի շահառուներ: Նշե՛ք լայն հանրության կամ էկոհամակարգի վրա ազդեցություն ունեցող շահառուների քանակը, օրինակ՝ սպառողներ կամ շուկայի մակարդակում բարելավումներ
	- Նշե՛ք կոնկրետ քանակներ և շահառուների տեսակներ։
- Հստակ բացատրե՛ք՝ ինչպես են նրանք օգտվում նախագծից

	Գենդերային զգայունություն
	Ներառականություն: Նկարագրե՛ք, թե ինչպես է նախագիծը խթանում գենդերային հավասարությունն ու ներառականությունը։
Ներգրավվածություն: Նշե՛ք միջոցառումներ կանանց ներգրավման համար՝ որպես ուղղակի շահառուներ, կանանց կողմից ղեկավարվող կամ պատկանող բիզնեսների աջակցություն, ինչպես նաև նրանց մասնակցության խթանում որոշումների կայացման և իրականացման գործընթացներում։
	- Ընդգծե՛ք հստակ գործողություններ կամ ծրագրեր, որոնք ուղղված են կանանց հզորացմանը։
- Ներկայացրե՛ք տվյալներ կամ գնահատականներ կանանց մասնակցության և ստացված օգուտների վերաբերյալ։

	Նախագծի շրջանակ
	- Տևողություն: Նշե՛լ նախագծի տևողությունը ամիսներով՝ ապահովելով իրագործելիությունը նշված ժամանակահատվածում։
- Թեմատիկ համապատասխանեցում: Նկարագրե՛լ, թե ինչպես է նախագիծը կոնկրետ գործողությունների միջոցով հասցեագրում գյուղատնտեսության և ագրոարդյունաբերության ոլորտներում բնապահպանական ասպեկտները։
	- Համապատասխանեցնե՛լ թեմատիկ ուղղվածությունը ծրագրի նպատակներին
- Օգտագործե՛լ օրինակներ՝ համապատասխանությունը ցույց տալու համար։


	Կառավարության հետաքրքրվածություն և կրկնելիություն/մաշտաբայնացում
	- Կրկնօրինակման ներուժը: Բացատրե՛լ, թե ինչպես կարելի է նախագծի փորձը կիրառել կամ կրկնօրինակել այլ վայրերում, (ներառյալ՝ կառավարության կողմից)։ Ներկայացնե’լ օրինակներ կամ սցենարներ:
- Ազդեցության տարածք: Նշե՛լ աշխարհագրական ընդգրկումը, այդ թվում՝ նախագծի ազդեցության ընդհանուր տարածքը (հեկտարներով)։
	- Ընդգծե՛լ նախագծի արդյունքների մասշտաբելիությունը
- Ներկայացնե՛լ կիրառելիության ապացույցներ այլ համատեքստերում։


	Ֆինանսական տեղեկատվություն

	- Պահանջվող միջոցներ: Հստակ նշե’ք անհրաժեշտ ընդհանուր բյուջեն (ԵՎՐՈ և ԴՐԱՄ), հնարավորության դեպքում՝ բաժանելով այն հստակ գործողությունների։
- Համաֆինանսավորում/Ներդրում: Մանրամասն ներկայացրե’ք ֆինանսական կամ ոչ ֆինանսական ներդրումները, նշելով նախագծի ընդհանուր արժեքի մեջ համաֆինանսավորմամբ ծածկվող տոկոսի չափը։
	- Ապահովե’ք թափանցիկ և հիմնավորված բյուջետային հաշվետվություն:
- Ցուցադրե’ք համատեղ ներդրումներ՝ վստահելիությունը բարձրացնելու համար։


	Հնարավորությունների միջավայր
	- Քաղաքականություն և ենթակառուցվածքներ: Նշե՛ք աջակցող քաղաքականությունները կամ ենթակառուցվածքները (օրինակ՝ ոռոգման համակարգեր, որակյալ աշխատուժ)։
- Աջակցող կառույցներ՝ կազմակերպություններ, փորձագետներ, խորհրդատվություն։ Նկարագրե՛ք համագործակցությունը կազմակերպությունների կամ փորձագետների հետ, որոնք տրամադրում են ռեսուրսներ կամ փորձագիտական աջակցություն
	- Ընդգծե՛ք, թե ինչպես է հնարավորությունների միջավայրը նպաստում նախագծի հաջողությանը։
- Նկարագրե՛ք  կազմակերպությունների, փորձագետների, խորհրդատուների հետ համագործակցությունը

	Նորարարություն և կայունություն
	- Նորարարություն: Նկարագրե՛ք նախագծի միջոցով ներմուծվող նոր տեխնոլոգիաները, գործընթացները կամ մոտեցումները։
- Կայունություն: Նշե՛ք, թե ինչպես կարող է նախագիծը լինել կայուն բիզնեսի և բնապահպանական տեսանկյուններից:
	- Ներկայացրե՛ք հստակ օրինակներ և չափման մեթոդներ։
- Բացատրե՛ք, թե ինչպես նորարարությունները կհաղթահարեն ծագած մարտահրավերները և կնպաստեն երկարաժամկետ լուծումներին ու կայունությանը։



Մաս 2: Չափանիշներ գնահատողների համար
Հետևողականություն և անաչառություն ապահովելու համար գնահատողներն առաջարկները կգնահատեն հետևյալ մանրամասն չափանիշների հիման վրա՝ օգտագործելով գնահատման համակարգ։ Յուրաքանչյուր նախագիծ ստանում է գնահատական 1-ից 10-ի սահմաններում յուրաքանչյուր չափանիշի համար։ Գնահատողները պետք է այս առաջադրանքին մոտենան արդարության, թափանցիկության և հետևողականության սկզբունքով՝ իրենց գնահատականները համապատասխանեցնելով ծրագրի նպատակներին, որոնք ուղղված են կլիմայական կայուն և կանաչ տնտեսական զարգացման խթանմանը։
	Չափանիշ
	Գնահատման նկարագրություն
	Գնահատման միջակայք
	Տոկոսային Կշիռ (%)

	Շահառուների ներառում
	Գնահատե’ք, թե արդյոք ներկայացված տվյալները իրատեսական են և ներառում են թե՛ ուղղակի, թե՛ անուղղակի շահառուներին։

	1–10: 1 (ցածր ներառականություն) մինչև 10 (բարձր ներառականություն)
	15%

	Հիմնական թեմատիկ համապատասխանություն
	Գնահատե՛ք նախագծի համապատասխանությունը հիմնական թեմատիկ ուղղություններին (օրինակ՝ կլիմայի դիմակայունություն, կայունություն, կլիմայի հարմարողականություն)։

	1–10: 1 (համապատասխանության ցածր մակարդակ) մինչև 10 (համապատասխանության բարձր մակարդակ)
	10%

	Երկրորդական թեմատիկ համապատասխանություն
	Գնահատե՛ք նախագծի ներդրումը երկրորդական թեմատիկ ոլորտներում՝ ընդլայնելով համապատասխանությունը ծրագրի ընդլայնված նպատակներին։

	1–10: 1 (ցածր ներդրում) մինչև 10 (բարձր ներդրում)
	5%

	Կառավարության հետաքրքրություն և սիներգիա
	Գնահատե՛ք նախագծի համապատասխանությունը կառավարության ռազմավարություններին, քաղաքականություններին և դրա համադրման աստիճանը ընթացիկ նախաձեռնությունների հետ։

	1–10: 1 (համապատասխանության ցածր մակարդակ) մինչև 10 (համապատասխանության բարձր մակարդակ)
	10%

	Կրկնօրինակման հնարավորություն
	Գնահատե՛ք նախագծի հնարավորությունը հարմարեցվելու կամ մասշտաբավորվելու այլ համատեքստերում կամ տարածաշրջաններում։
	1–10: 1 (ցածր ներուժ) մինչև 10 (բարձր ներուժ)
	10%

	Աջակցող կառույցներ
	Գնահատե՛ք նախագծի հաջող իրականացման համար հասանելի աջակցող կառույցների համապատասխանությունն ու ներուժը։
	1–10: 1 (թույլ կառուցվածքներ) մինչև 10 (ուժեղ կառուցվածքներ)
	5%

	Բարենպաստ միջավայր
	Գնահատե՛ք, թե որքանով է նախագծի իրականացումը աջակցվում հնարավորություն ստեղծող միջավայրի (քաղաքականություններ, ենթակառուցվածքներ, մարդկային ռեսուրսներ) կողմից։ 
	1–10: 1 (թույլ միջավայր) մինչև 10 (ուժեղ միջավայր)
	5%

	Բնապահպանական կայունություն և կլիմայի հարմարվողականություն
	Վերլուծե՛ք նախագծի ներուժը՝ բարելավելու շրջակա միջավայրի կայունությունը և խթանելու կլիմայի հարմարվողականությունը։
	1–10: 1 (ցածր կայունություն) մինչև 10 (բարձր կայունություն)
	15%

	
	
	
	
	

	
	
	
	
	

	
	
	
	
	

	Գենդերային զգայունություն
	Գնահատե՛ք, թե որքանով է նախագիծը նպաստում գենդերային ներառականությանը և խթանում հավասար հնարավորություններ կանանց համար։
	1–10։ 1 (ցածր զգայունություն) մինչև 10 (բարձր զգայունություն)
	5%



Լրացուցիչ չափանիշները կդիտարկվեն որպես առավելություն:
	Լրացուցիչ չափանիշներ
	Նորարարություն
	Գնահատե՛ք նախագծի նորարարությունը՝ նոր տեխնոլոգիաների, գործընթացների կամ մեթոդների կիրառում։ 
	1–10: 1 (ցածր նորարարություն) մինչև 10 (բարձր նորարարություն)
	10%

	
	Հիմնված հասանելի հաջողված փորձառության վրա

	Գնահատե՛ք, թե որքանով է նախագիծը համապատասխան կամ հիմնված առկա հաջող փորձառությունների վրա։
	1–10: 1 (համապատասխանության ցածր մակարդակ) մինչև 10 (համապատասխանության բարձր մակարդակ)
	5%

	
	Աշխատատեղերի ավելացում
	Գնահատե՛ք, թե որքանով է նախագիծը նպաստում աշխատատեղերի ստեղծմանը կամ բարելավմանը։
	1–10: 1 (ցածր ազդեցություն) մինչև 10 (բարձր ազդեցություն)
	5%



Վերը նշված մեթոդաբանությունը տրամադրում է հստակ ուղեցույցներ PROGRESS նախաձեռնության շրջանակում ցուցադրական նախագծերի ընտրության և գնահատման համար։ Այն նպատակ ունի ապահովել, որ բոլոր շահառուները՝ թե՛ դիմորդները, թե՛ գնահատողները, ունենան ընդհանուր պատկերացում սպասելիքների և գործընթացների վերաբերյալ։ Չափանիշների սահմանմամբ և ստանդարտացված գնահատման համակարգի կիրառմամբ այս փաստաթուղթը աջակցում է այնպիսի նախագծերի ընտրությանը, որոնք կապահովեն չափելի արդյունքներ, կհամապատասխանեն ծրագրի նպատակներին և կնպաստեն Հայաստանում այգեգործության ոլորտում կայուն, կլիմայակայուն տնտեսական զարգացմանը։
Գնահատման համակարգը անչափ կարևոր է այս գործընթացում։ Յուրաքանչյուր նախագիծ գնահատվում է ըստ սահմանված չափանիշների՝ 1-ից 10 միավորների սանդաղակով, որոնցից ամեն մեկն ունի իր կարևորությանը համապատասխան կշիռ։ Այս մեթոդն ապահովում է հետևողականություն և արդարություն՝ առաջնահերթություն տալով ծրագրի հաջողության համար կարևոր ոլորտներին։ Բարձր առաջնահերթության չափանիշները, ինչպիսիք են շրջակա միջավայրի կայունությունը, շահառուների ներգրավումը և ծրագրի նպատակներին համապատասխանությունը, ստանում են ավելի մեծ կշիռ, մինչդեռ լրացուցիչ գործոնները՝ նորարարությունը և գենդերային զգայունությունը, վերջնական գնահատականին տալիս են հավելյալ կշիռ։  Բացի այդ, հավելվածի Excel ֆորմատով գործիքը հնարավորություն է տալիս գնահատման գործընթացում ներառել նաև լրացուցիչ ընտրովի չափանիշներ։ Այս կառուցվածքային մոտեցումը կապահովի ազդեցիկ, իրագործելի և նախաձեռնության նպատակներին համահունչ նախագծերի ընտրությունը։
Բոլոր գնահատման չափորոշիչների կշիռները ցուցադրական նախագծերի ընտրության ավտոմատացված գործիքում կարող են հարմարեցվել յուրաքանչյուր երկրի և/կամ ծրագրի իրականացնողների կողմից՝ համաձայն իրենց առանձնահատուկ պահանջների և առաջնահերթությունների։
Հայտատուների համար ուղեցույցները հանդիսանում են ձեռնարկ՝ նախագծային առաջարկներ մշակելու համար, որոնք միաժամանակ բավարարում են ծրագրի պահանջները և լուծում տեղական մարտահրավերները։ Գնահատողներին տրամադրվում է հստակ շրջանակ՝ յուրաքանչյուր առաջարկի տեխնիկական և գործնական արժանիքները իրատեսական գնահատելու համար։ Գնահատման գործընթացը ամրապնդվում է լրացուցիչ փաստաթղթավորմամբ և գործընկերային վերանայումով՝ ապահովելով թափանցիկություն և պատասխանատվություն։
Սույն փաստաթղթում ներկայացված չափանիշներից զատ, բոլոր ցուցադրական նախագծերը կգնահատվեն նաև շրջակա միջավայրի և կլիմայական կայունության առանձին չափանիշներով։ Այս գնահատումը կապահովի նախագծերի համապատասխանությունը ավելի լայն նպատակներին՝ շրջակա միջավայրի վրա ազդեցության նվազեցում, կլիմայական կայունության բարձրացում և բնական ռեսուրսների կայուն կառավարում։ Առանձին ուղեցույցային փաստաթուղթում կներկայացվեն այս գնահատման համար կիրառվող հստակ չափանիշներն ու մեթոդաբանությունը՝ հիմնված ԵՄ «Կանաչ համաձայնագրի» և կլիմայակայուն սկզբունքների վրա։

